
Obliqat qrupuna daxil olan işçilər mütəmadi tibbi müayinədən keçirilməli və 

tibbi arayılşla təmin olunmalıdır 

“Sanitariya-epidemioloji salamatlıq haqqında” Azərbaycan Respublikası Qanununa 

əsasən, əhalinin sağlamlığının qorunması, yoluxucu və parazitar xəstəliklərin 

yayılmasına yol verilməməsi, zəhərlənmələrin qarşısının alınması məqsədilə obliqat 

qrupuna daxil olan işçilərin işə qəbul olunmazdan əvvəl və işlədikləri müddət ərzində 

vaxtaşırı tibbi müayinədən keçmələri və tibbi arayışlarla təmin olunmaları zəruridir. 

Nəzərə almaq lazımdır ki, tibbi müayinədən keçməyən və xəstəlik daşıyıcısı olan 

əməkdaşların qida obyektlərində hər hansı bir formada birbaşa, yaxud dolayısı yolla 

qida ilə təmasda olması qida məhsulları vasitəsilə insan sağlamlığında bir sıra 

fəsadların, o cümlədən mədə-bağırsaq pozuntuları ilə müşayiət olunan halların baş 

verməsinə, həmçinin qida zəhərlənmələrinə səbəb ola bilər. Bir sıra dəri və yoluxucu 

xəstəliklər də qida vasitəsilə xəstəlik daşıyıcılarından ötürülə bilər. 

Agentlik bəyan edir ki, qida sahəsində fəaliyyət göstərən sahibkarlıq subyektləri bu 

istiqamətdə öz üzərinə düşən məsuliyyəti dərk edərək məsələyə ciddi yanaşmalı və 

obliqat qrupuna daxil olan işçilərin ilkin və dövri tibbi müayinədən keçirilməsini təmin 

etməlidirlər. 


